
ПРЕСС-РЕЛИЗ

Фонд Форум Ўзбекистон Бадиий академияси билан ҳамкорликда Фонд Форум Васийлик кенгаши раиси Гулнора Каримованинг муаллифлик дастури — Тўртинчи “Навқирон Ўзбекистон-2010” Республика анъанавий ва замонавий санъат фестивалини тақдим этади. Фестивалнинг тантанали очилиш маросими 16 август куни соат 17:00  да Ёшлар ижод саройида бўлиб ўтади.
Илк бора 2004 йили ўтказилган «Навқирон Ўзбекистон» фестивали ёш рассомларга замонавий ва анъанавий санъатнинг барча соҳаларида ўз салоҳиятини кашф этиш имконини беради. Икки йилда бир маротаба ўтказиладиган мазкур Фестиваль ёш усталар имкониятлари билан кенг оммани таништиришда беназир роль ўйнайди. Масалан, 2006-2008 йиллар ичида фестивалда 200 нафардан ортиқ рассом ва усталар иштирок этиб, санъатнинг барча йўналишлари бўйича 1600дан ортиқ асарларни намойиш этишган, икки ҳафта мобайнида Фестиваль кўргазмасидан бахраманд бўлиш учун 5000 нафарга яқин меҳмонлар келишган.
Ўтган Фестивалдаги сингари танловда фақат тугалланган ўрта-махсус маълумотга эга иштирокчиларгина танловда қатнашишлари мумкин. Агар иштирокчи анъанавий санъат устаси бўлса, у ҳолда бирон мактаб давомчиси бўлиши ва устанинг тавсияномасига эга бўлиши зарур. Шу тариқа фестиваль ташкилий қўмитаси асарларнинг сифати ва юқори бадиий савияда ишланганига эътибор қаратмоқчи. Танловда 35 ёшгача бўлган рассомлар, ҳайкалтарошлар, дизайнерлар, сураткашлар ҳамда амалий санъат усталари қатнашишлари мумкин. 
1 июндан 1 августга қадар икки ой давомида Ўзбекистоннинг барча вилоятлари, Тошкент ҳамда Қорақалпоғистон республикасидаги номзодлардан аризалар қабул қилинди. Ишлар қуйидаги йўналишлар бўйича қабул қилинди: 

· Тасвирий санъат: рассомлик, графика, ҳайкалтарошлик, дизайн, фотография;

· Замонавий санъат: видеоарт, инсталляция, перфоманс ва бошқалар.
· Санъатнинг анъанавий турлари: кулолчилик, чиннигарлик, мисгарлик, ёғоч ўймакорлиги, ганч, текстиль ва бошқалар,

Айтиб ўтиш жоизки, лойиҳа йилдан-йилга янада кўп сонли иштирокчиларни жалб этиб, такомиллашиб бормоқда. Фестиваль мобайнида томошабинларнинг эътиборини қозона оладиган ёрқин асарлар ҳозирданоқ мавжуд. Иштирокчиларнинг асарларида қадимги анъаналарнинг замонавий ишланмалар билан уйғунлигини, кеча ва бугун, Шарқ ва Ғарб мужассамлигини кузатиш мумкин. Бу йили “Навқирон Ўзбекистон” 16 августдан 16 сентябргача Ёшлар ижодиёти саройида ўтказилади. 

2008 йилдаги сингари Тўртинчи «Навқирон Ўзбекистон» анъанавий ва замонавий санъат фестивали доирасида маҳаллий рассомлар ва санъатшунослар, дизайнер ва санъатнинг бошқа йўналишлари арбобларининг маҳорат дарслари ўтказилади. 17 дан 24 августга қадар ҳар куни бир ҳафта мобайнида тажрибали мутахассислар санъат ихлосмандлари билан ўз билим ҳамда кўникмалари билан ўртоқлашишади. Мухлислар эса олган билимларини тажрибада синаб кўришлари мумкин бўлади. Бундан ташқари 17 дан 24 августгача «Навқирон Ўзбекистон» - 2010 иштирокчилари муаллифлик лойиҳаларининг тақдимоти бўлиб ўтади. Барча тадбирларга кириш бепул.
“Навқирон Ўзбекистон” Фестивали ғолибларини тақдирлаш маросими 2010 йилнинг 23 август куни соат 18:00да Ёшлар ижод саройида ўтказилади.
«Навқирон Ўзбекистон» – Ўзбекистон анъанавий санъатига замонавий нигоҳ!
«ўЗБЕКИСТОН МАДАНИЯТИ ВА САНЪАТИ ФОРУМИ» ЖАМҒАРМАСИ

